
AÍ. Tres décadas fóra da 
televisión e chega este premio. 
Como o recibes?
EV. Foi un shock, un asombro 
absoluto. Como se regresara 
a un tempo que, en realidade, 
nunca me abandonou, porque 
ese traballo que fixemos na 
TVG vai comigo como parte de 
min. E teño unha sensación de 
agradecemento polo cariño da 
xente e por revisar aquel tipo 
de facer televisión que ogallá 
estivera presente hoxe en xeral.
AÍ. Como foi ese comezo na TVG 
que vós creastes?
EV. Pois unha casualidade 
porque a min o que me 
gustaba era a radio. Estando en 
Compostela como estudante 
apunteime a algo que pensaba 
que era un cursiño para facer 
radio e unha rapaza que estaba 
alí incluíume tamén noutra lista 
que ao final era un casting para 
esa TVG que buscaba xente. E 
acabaron chamándome.
AÍ. Que lembranzas tes desa 
etapa na que todo era novo?
EV. De moito traballo para 
tratar de facer un medio 
que fose un espello do país. 
Non só do que era senón 

do que soñabamos que 
podía ser, porque os medios 
crean a realidade. Teño moi 
presente hoxe esa ilusión, 
esa satisfacción de ver como 
ía nacendo aquilo e de darlle 
visibilidade a un país para que 
tivera consciencia de seu, da súa 
cultura e da súa autoestima. En 
definitiva, axudar a construír 
país. 
AÍ. Deses moitos traballos que 
presentaches e dirixiches a 
finais dos 80 e comezos dos 90 
destaca o premiado documental 
Galicia no tempo. Como o ves 
hoxe? 
EV. Como algo que foi 
importante pero para unha 
Galicia que vía por vez primeira 
reflectida a historia da súa arte, 
e a transcendencia e proxección 
que tivo incluso fóra de aquí, 
xa que se emitiu tamén na 2 
de TVE. Lembro incluso unha 
viaxe en avión a Exipto e que 
nola puxeron durante o voo. 
Velo en situacións así, polo 
mundo adiante, era motivo de 
orgullo para un país como o 
noso. 
AÍ. Entre nós ou Mesa reservada 
entre outros foron programas de 

A poeta e xornalista eumesa Eva Veiga recibirá o próximo día 23 na Coruña o premio 
de Honra dos Mestre Mateo que recoñecen o traballo do audiovisual de Galicia. Veiga, 
unha das grandes poetas de hoxe, é recuperada para o audiovisual como membro dunha 
xeración que puxo en pé a TVG e fixo unha televisión que, desgraciadamente, apenas xa se 
intenta hoxe. 

TExTo: Nicolás Vidal 

entrevista que tamén fixeches e 
que hoxe non abundan.
EV. A entrevista é o meu 
xénero xornalístico favorito 
e o que máis boto de menos, 
fascíname. Para min, que 
amo a curiosidade, é como 
facer unha viaxe ao fondo dun 
ser humano. Lembro moitas 
entrevistas marabillosas, 
pero algunhas especiais xa a 
nivel humano, como a Arturo 
Cuadrado, ao pai Plácido, abade 
de Oseira e un ser humano 
excepcional, a Saramago, a 
Valente, a Mercedes Ruibal ou a 
Severo Ochoa. Moita xente moi 
interesante da que aprendes 
sempre.
AÍ. Pensas que este tipo de 
formatos non lle interesan hoxe 
ao público?
EV. Teño para min que é o que 
se lle ofrece ao público e que 
hai un relato instalado do que 
lle interesa e non interesa aos 
espectadores. Se á xente lle 
das telelixo, pois se enganchan 
ao que lles dás, como se foran 
chuches ou comida procesada. 
AÍ. Aínda que nos últimos 
anos escribes e incluso 
ofreces recitais co grupo 

Eva  Veiga

“INDEpENDENTEmENTE Do 
mEDIo, para mIN o EsENCIaL é a 
ComuNICaCIóN”

Ouriol, regresaches ao mundo 
do audiovisual da man de 
Margarita Ledo. Como foi iso?
EV. Sempre admirei a 
Margarita Ledo e lía o que facía. 
Asombrábame unha muller 
tan intelixente e moderna e 
auténtica. A súa amizade é un 
regalo da vida que me trouxo 
da man de novo ao audiovisual. 
Ofreceume protagonizar A 
cicatriz branca, aparecer en 
Nación, e agora como guionista 
no seu novo proxecto Prefiro 
condenarme, a historia real 
dunha muller incrible da nosa 
comarca .
AÍ. Que supón para ti o 
audiovisual agora que tes 
unha traxectoria moi sólida e 
premiada como poeta?  
EV. Sempre estivo comigo, de 
feito antes de deixar a televisión 
por unha enfermidade xa 
estaba a estudar cine. Pero é 
curioso porque, insisto, a min 
o que me gustou sempre desde 
nena foi a radio, que apenas 
fixen. Só un programa de 
poesía hai uns anos na Radio 
Galega, Baixo o mesmo ceo, 
con Francisco X. Fernández 
Naval. E logo está a televisión 
para darme oportunidades 
coas que nunca soñara. Hoxe si 
me gustaría facer máis cousas 
no audiovisual pero no fondo 
o esencial é a comunicación 
independentemente da escrita, 
do audiovisual ou do meu 
traballo co grupo Ouriol cos 
músicos Fito Ares e Bernardo 
Martínez. Depende que 
proxecto sexa. Para min o 
importante é menos o formato 
que o que queira transmitir, 
así que nunca deixarei a 
comunicación, faga o que faga.

01venres 20.30 H

poNCIa

Teatro
Pazo Da CULTUra (NaróN) 14 €

LOLiTA FLOrEs inTErPrETA O TExTO EsCriTO E 
DirixiDO POr Luis LuQuE A PArTir DA ObrA DE 
GArCÍA LOrCA La Casa dE BErnarda aLBa.

Escrita a partir das intervencións do personaxe de 
Poncia na obra de Lorca, nesta peza escoitamos a 
voz da criada para iluminar os recunchos da obra 
do autor granadino. Poncia fala de suicidio, de 
liberdade, de culpa, de clase, de educación, de sexo 
e fálao con toda a forza da voz que foi maltratada e 
calada. Luque rescata as intervencións de Poncia e 
transfórmaas en reflexión, en soliloquios, en diálogos 
con pantasmas e sombras. 

02sábado 20.00 H

DEaDpaN karaokE

Teatro
Pazo Da CULTUra (NaróN) 9,5 €

DEADPAn é inCAPAz DE sEnTir E DE ExPrEsAr 
EMOCión, O QuE LLE OuTOrGA A CLAriDADE 
nECEsAriA PArA DEsCiFrAr O AMOr.

Espectáculo unipersoal e participativo que propón 
como ingredientes principais o absurdo, a estupidez, 
a sorpresa, a comedia, a música e o cine, todo 
enmarcado nun espazo que transita do real ao onírico 
cunha ambición plástica  que captura o carácter do 
amor a través de momentos de gran beleza.

01venres 20.30 H

orLaNDo
Teatro
TEaTro JoFrE (FErroL) 10 €

FINaLIsTa Nos prEmIos max E GaÑaDora 
Do xxI CErTamE DE DIrECToras DE EsCENa 
DE TorrEJóN, TEaTro DE FoNDo aDapTa a 
oBra DE VIrGINIa WooLF No roNsEL Dos 
moNTY pYTHoN.

Esta adaptación do Orlando de Virginia Woolf 
engade á súa coartada literaria comedia, aventura 
e temas moi actuais como son a biografía e a 
fluidez de xéneros, de sexos… cun humor que 
acentúa o da obra orixinal. A directora Vanessa 
Martínez concibiu a proposta con tantas capas e 
niveis de lectura que cada espectador pode quedar 
no seu. 
A linguaxe que utilizan os actores e as actrices 
no escenario está sometida á presión exacta. 
Toda a súa linguaxe está cargada de significado. 
Todo sitúa ao espectador no espectro profundo 
dos sentimentos, do amor, da desesperanza, da 
liberdade individual e colectiva. Un enorme alarde 
interpretativo e  gran variedade de divertidas 
aventuras literarias, amorosas e de identidade de 
xénero.

03domingo 18.00 h

FrIDa

Infantil
CaFé TEaTro (NaróN) 9´5 €

FEsTA DE COrEs QuE EVOCA, 
A TrAVés DO MOVEMEnTO, O 
COrPO E Os ObxECTOs, A ObrA 
pictórica de frida kalho. 

Un día Frida, unha adolescente 
“aburrida da vida”, descobre unha 
marabillosa carta que a súa avoa 
Henriqueta lle escribira a Frida 
Kalho. Nela dáballe as grazas 
por mostrarlle que a arte é un 
talismán que o cura todo. Comeza 
aí  un proceso de transformación 
que revolucionará a vida da cativa 
e de todo o que está ao seu arredor. 

02sábado 20.30 H

THE CLams
Música
TEaTro JoFrE (FErroL) 10 €

HaI máIs DE DEz aNos a BaNDa maDrILEÑa THE CLams 
DECIDIu axuNTar poTENCIa E paIxóN para CoNVErTErsE Na 
Cara FEmININa Do souL EspaÑoL.

The Clams presenta Mulleres do soul, un espectáculo no que realizan 
un percorrido musical que abarca desde os anos 20 ata a actualidade 
exhibindo os temas máis representativos das grandes artistas deste 
estilo musical. As sete mulleres de The Clams fusionan diversas 
correntes do soul e rhythm & blues desde unha espectacular 
aliñación: a impecable forza rítmica da súa batería, a profundidade 
do groove do baixo, a exploración sonora da guitarra e a paixón 
harmónica da teclista, que ensamblan cunha sección de potentes 
ventos cos que gravitar ao redor dunha voz poderosa.

5000 € EN PREMIOS
Bases publicadas na web do

 Concello de Fene www.fene.gal

MUSEO DO HUMOR XAQUÍN MARÍN
(FENE, A CORUÑA)

XXVIII Concurso de Humor Gráfico 
CURUXA DO HUMOR 2024

El primo Ramón 1º premio Curuxa 2023

07xoves 21.00 h

GLorIa paVÍa

Música
C.C. TorrENTE BaLLESTEr  (FErroL) 3 €

novas fLorEs é un PrOxECTO 
CrEADO En COMPOsTELA 
POLA MúsiCA E iLusTrADOrA 
GLOriA PAVÍA, xunTO AO 
GuiTArrisTA DAni LiñEirA.

Novas flores é unha recompilación 
de cancións sobre amor 
compostas entre novembro de 
2022 e marzo de 2023. Nace dunha 
necesidade, dunha confesión de 
amor que non podía ser falada, 
segundo explicou a autora, Gloria 
Pavía –cantante, compositora e 
creadora santiaguesa que estuda 
jazz e música moderna desde moi 
nova–. Son as de Gloria cancións 
sobre como as cores e as luces da 
cidade cambian segundo se é de 
día ou de noite. “Sobre persoas tan 
brillantes como a Vía Láctea”.

08venres 21.00 H

NENa DaCoNTE
Música
TEaTro JoFrE (FErroL) 10 €

Casi PerfeCto é o TÍTuLo Do sExTo áLBum DE EsTuDo DE 
NENa DaCoNTE. DEz NoVas CaNCIóNs quE xIraN EN TorNo 
ao amor, o DEsamor, a soIDaDE E o paso Do TEmpo.

Mai Meneses recupera en Casi Perfecto a esencia dos seus comezos 
e volve ao son dos seus primeiros discos: “Non vou dicir que non 
evolucionei nada con este disco –declara–, pero paréceme que supón 
unha continuidade a como viña compoñendo. O son si que é unha 
volta aos primeiros discos e, sobre todo, unha volta aos discos que 
me gustaban a min cando empecei a ilusionarme coa música nos 90. 
Ten chiscadelas a Nirvana, The Cranberries, Guns n’ Roses, Red Hot 
Chili Peppers… un mix de pop rock daquela época”.

08venres 20.30 h

marCHo, quE TEÑo quE marCHar

Teatro
Pazo Da CULTUra (NaróN) 9’5 €

Marcho que teño que Marchar é unha divertida sesión de 
COnTOs E TAMén un EsPAzO PArA A rEFLExión sObrE Os rOLEs 
E As DEsiGuALDADE DE xénErO.

“Na miña casa está moi mal visto andar falando do que sucede na 
familia. Pero que facer se diante túa acontecen cousas incribles?” Bea 
Campos relata secretos sobre a súa familia mentres cociña, bebe e 
traballa entre cancións, coplas e conxuros.

09domingo 20.30 h

DoNas

Danza
TEaTro JoFrE (FErroL) 8 €

A COMPAñÍA CALi, DirixiDA 
POr ALbA FELPETE, PrEsEnTA 
unha alegoría dos aspectos 
FEMininOs DA ExisTEnCiA. 

O espectáculo Donas é poesía 
corporizada, un camiño en 
feminino que recolle as voces 
ancestrais e as ilumina no 
presente. Donas é unha obra 
circular, próxima ao trance que 
envolve ao espectador, creando un 
clima emocional aberto a todo o 
espazo máis aló do marco escénico 
e de todas as barreiras.

09sábado 20.00 H

LuNáTIka
Teatro
Pazo Da CULTUra (NaróN) 12 €

CrIsTINa mEDINa proTaGoNIza uN DELIraNTE moNóLoGo EN 
CLaVE DE Humor soBrE a maNIpuLaCIóN mEDIáTICa E Do 
poDEr quE ToDos suFrImos.

A doutora Romualda imparte unha conferencia sobre as estratexias 
de manipulación mental para demostrarnos que fan connosco o que 
lles dá a gana. A partir de aí, proponnos a súa particular visión de 
como escapar do control mental e vivir máis libres, axudándonos a 
converternos en auténticos “Supernadies”, seres capaces de salvarse 
a eles mesmos. Lunátika é un canto á liberación da mente e o corpo a 
través do humor absurdo e xenuíno de Cristina Medina.

21 - 31 MARZO

8 - 17 MARZO

EXPOSICIÓN PINTURA - ROSA FERNÁNDEZ 

EXPOSICIÓN PINTURA - ÁLVARO DAPENA 

PUERTOPUERTO     
CIUDADCIUDADYY

Sala curuxeiras

27 - 31 MARZO

festa do marisco

MUELLE DE CURUXEIRAS

Sala curuxeiras

PUERTOPUERTO     

10 domingo 18.00 H

o arquIVo Do CHIBo

Infantil
CaFé TEaTro (NaróN) 9,5 €

pablo sánchez, pablísiMo, é un actor e 
DrAMATurGO EsPECiALizADO En nArrACión 
OrAL, TEATrO DE AniMACión á LECTurA E 
TEATrO inFAnTiL.

O Arquivo do Chibo e unha fabulación libre arredor 
do conto clásico dos sete cabuxos e o lobo. Ollando 
nos Arquivos do chibo atopamos cantigas de lobos 
esfameados, fábulas de carneiros teimudos e a 
historia de sete cabuxiños desobedientes. Un teatriño 
con múltiples xanelas e espazos serven de viñetas 
para contar a xeito de banda deseñada este clásico 
actualizado empregando monicreques, xoguetes, 
sombras… e moita, moita cachifallada.

15venres 19.30 H

CINza

Literatura 
CaSa Da CULTUra (FENE) DE BaLDE

O DEbuxAnTE E iLusTrADOr MAnEL CránEO 
PrEsEnTA Cinza, A nOVELA GráFiCA sObrE A 
ObrA DE xAViEr ALCALá a nosa Cinza. 

Cinza adapta á linguaxe da banda deseñada a novela 
de Alcalá que leron milleiros de alumnos de instituto  
nas últimas décadas. Conta a vida de Xoán, un 
rapaz criado durante a dictadura franquista, orfo de 
nai, fillo de médico e de familia galeguista durante 
dez cursos escolares na cidade. Os anos de escola e 
instituto marcan a transición do neno inocente ao 
mozo que se ha de enfrontar á vida. “Cinza é unha 
obra universal e intemporal chea de referencias polos 
temas que a vertebran: a morte, o sexo, a amizade, os 
excesos da relixión e a dureza dun réxime totalitario”. 
Na presentación participarán Manel Cráneo e o 
propio Xavier Alcalá. 

13mércores 20.30 H

NaNas LaTINas
Música
TEaTro JoFrE (FErroL)

nanas latinas é o TÍTuLo Do CoNCErTo DE 
NaNas E HaBaNEras quE INTErprETaráN 
a sopraNo BETTY GarCés E a pIaNIsTa 
sopHIa muÑóz.

Probablemente a habanera é o xénero musical que 
mellor representa o fenómeno das “cancións de ida 
e volta”. Neste concerto que ofrece a Filharmónica 
Ferrolana poderemos gozar dunha selección de 
nanas e habaneras nacidas da transculturación 
cubana do tango español ao longo da primeira 
metade do século XIX. Percorrendo o Caribe, 
o Cono Sur e Cuba, o concerto une a arte lírica 
europea cos cantos de berce.
A soprano Betty Garcés  está considerada unha 
das principais sopranos colombianas e a primeira 
afrocolombiana en desenvolver unha crecente 
carreira como cantante lírica a nivel internacional. 
A pianista Sophia Muñoz formou parte do equipo 
musical da Komische Oper de Berlín e, entre 
outros moitos destinos profesionais, participou 
como axudante de dirección da Metropolitan 
Opera, e como persoal musical do International 
Women’s Conducting Institute e da Dallas Opera.

15 venres 20.30 h

INsuBmIsa

Teatro
TEaTro JoFrE (FErroL) 5 €

A ObrA insPÍrAsE nA 
MiTOLóxiCA MEDEA PArA 
construír unha reflexión 
sObrE un DOs MECAnisMOs 
DE COnTrOL DO PATriArCADO, 
A rECOnsTruCión DO rELATO. 

Insubmisa é unha avaliación sobre 
as posibilidades de ser libre máis 
aló de etiquetas individuais; é 
unha denuncia sobre a gaiola de 
ouro que constrúe o patriarcado e 
sobre os estigmas que as mulleres 
sofren mesmo baixo unha mirada 
progresista.

15venres 20.30 H

mIss DoCET
Teatro
Pazo Da CULTUra (NaróN) 9,5 €

rECorDo E HomENaxE a EmILIa DoCET (VIGo, 1915-1995), 
mILITaNTE Do parTIDo GaLEGuIsTa, Do quE LEVaBa uNHa 
INsIGNIa No pEITo CaNDo a DEsIGNaroN mIss EspaÑa.

O novo proxecto de Iria Pinheiro Santos ten como protagonista 
a Emilia Docet, a muller que foi coñecida por ser a “Miss España 
galeguista”. A interpretación da actriz guía esta peza de teatro 
documental no que a biografía de Emilia se entretece coa doutras 
mulleres tamén silenciadas despois de 1936. Miss Docet recupera a 
potencia dunha xeración de galegas que viu truncada a súa historia e 
contribúe a evitar que os seus nomes desaparezan da nosa memoria.

17 domingo ToDo o DÍa

FEIra Do quEIxo arTEsáN

Feira
rECINTo FEIraL DE moEChE DE BaLDE

A rEDE EsPAñOLA DE QuEixErÍAs DE CAMPO 
(quered) proMove un encontro en Moeche 
DE PEQuEnAs PrODuTOrAs ArTEsAnAis.

A primeira feira española da rede de queixerías de 
campo –as que elaboran o queixo con leite procedente 
do seu propio rabaño – e artesáns –que producen o 
queixo con leite de gandeirías veciñas– , agrupadas 
ambas as dúas na asociación QueRed, celébrase en 
Moeche ao tempo que a sexta edición da feira do 
queixo de Moeche. Doce queixeirías galegas das catro 
provincias forman parte desta rede, que agrupa a 
máis de 300 produtores. 

21xoves 21.00 H

Ju YouNG E marTIN oTEro

Música
C.C. TorrENTE BaLLESTEr (FErroL) 3 €

nOVO JAzz ÍnTiMO, PErsOAL E ECLéCTiCO é A 
PrOPOsTA DEsTE DúO DE ArTisTAs. 

Coñecéronse nos Países Baixos, no Conservatorium 
van Amsterdam. Neste grupo exploran as 
posibilidades dun repertorio jazzístico cun enfoque 
íntimo e persoal, dando espazo a outros estilos 
musicais e, por suposto, a composicións orixinais. 

16sábado 20.00 H

Yo soY FEDra
Teatro
Pazo Da CULTUra (NaróN) 12 €

marIaNELLa morENa, uNHa Das 
DramaTurGas máIs rELEVaNTEs Do 
paNorama uruGuaIo, propóN uNHa 
VErsIóN INmErsIVa E ÍNTIma Do mITo DE 
FEDra E o sEu FILLasTro HIpóLITo.

Entrar no dormitorio de Fedra (á que interpreta 
a actriz e comunicadora Noelia Campo) é unha 
experiencia de teatro inmersiva. É respirar con 
ela a súa eterna pena, a súa traxedia histórica, 
presentada dende a perspectiva doméstica nunha 
visión contemporánea.
Inspirada no mito, esta Fedra toma elementos 
contemporáneos que van desde a presión 
social pola beleza/eterna xuventude –somos 
carne e seguen tratándonos as mulleres como 
tal–, pasando polos límites da fertilidade, ata 
a corrección política sobre os nosos corpos e a 
historia promovida sobre eles.
Ela falando cos seus hóspedes, cunha soidade 
feroz, como a antiga e como a actual, onde 
ninguén reacciona o suficiente ante o corazón 
ferido. Ela manipula e desenvolve estratexias de 
supervivencia no escenario, e a xente observa e 
decide se apoiala ou non.

2024MARZO
PROGRAMACIÓN

http://www.ferrolcultura.gal

Mujeres del Soul
The Claims
Jofre | 20.30h | 10€
Rock & (Fe)rrol

Gloria Pavía
Capela do Torrente | 21.00h | 3€
Os Xoves da Capela

Donas
Cali Danza  
Jofre | 20.30h | 8€
Ferrol en Danza 

Pulgarcita
Abismo Caracol
Jofre | 12.30h | 3€ 
Ciclo Infantil

Orlando de Virginia Wolf
Teatro de Fondo
Jofre | 20.30h | Desde 10€
Teatro

2
MAR

7
MAR

Gira de Nena Daconte
Nena Daconte
Jofre | 21.00h | Desde 8€
Rock & (Fe)rrol

8
MAR

Betty Garcés
Sociedad Filarmónica Ferrolana 
Jofre | 20.30h | 15€ (socios 4€)
Clásica

13
MAR

9
MAR

10
MAR

Insubmisa
Antagonista teatro  
Jofre | 20.30h | 5€
Teatro

Ju Young & Martín Otero
Capela do Torrente | 21.00h | 3€ 
Os Xoves da Capela

15
MAR

21
MAR

Real Filharmonía de Galicia con
Jessica Cottis e Amy Dickson
Sociedad Filarmónica Ferrolana 
Auditorio | 20.30h | 15€ (socios 4€)
Clásica

Escándalo en Palacio 
Estudo Momento
Jofre | 20.30h | Desde 18€ 
Teatro

22
MAR

23
MAR

1
MAR

MES DA MULLER

22 venres 20.30 h

GorDoFoBIa

Teatro
Pazo Da CULTUra (NaróN) 9,5 €

esther f. carrodeguas 
inTErPrETA o ÚniCo QUE 
vErdadEiraMEnTE QUiXEn 
Toda a vida É sEr dELGada. 

A dramaturga Esther F. 
Carrodeguas asina un texto que 
interpreta cunha  sinceridade 
crúa. A autora aborda a relación 
co seu corpo, marcada pola 
gordofobia que se respira 
en calquera recuncho desta 
apaixonante sociedade da 
fermosura. Porque a gordofobia 
sempre está ao teu carón. 

22venres 21.00 H

Dous CoNTINENTEs
Música
aUDITorIo DE FErroL 15 €

JEssICa CoTTIs DIrIxE á rEaL FILHarmoNÍa DE GaLICIa 
NEsTE CoNCErTo, quE CoNTará Coa parTICIpaCIóN soLIsTa 
Da saxoFoNIsTa ausTraLIaNa amY DICksoN.

A Real Filharmonia de Galicia parte neste programa cara os confíns 
do mundo para retornar ao corazón de Europa. Da escuridade da 
historia xorde a música de Prokofiev. Na súa Sinfonía Clásica recrea 
os procedementos compositivos do clasicismo. Das antípodas é Peter 
Sculthorpe. Island song é unha breve peza para saxofón e orquestra 
de carácter lírico e evocador. Este percorrido retorna ao núcleo da 
música clásica, á Sinfonía 104 Londres-Salomon de Haydn.

2024MARZO
PROGRAMACIÓN

http://www.ferrolcultura.gal

Mujeres del Soul
The Claims
Jofre | 20.30h | 10€
Rock & (Fe)rrol

Gloria Pavía
Capela do Torrente | 21.00h | 3€
Os Xoves da Capela

Donas
Cali Danza  
Jofre | 20.30h | 8€
Ferrol en Danza 

Pulgarcita
Abismo Caracol
Jofre | 12.30h | 3€ 
Ciclo Infantil

Orlando de Virginia Wolf
Teatro de Fondo
Jofre | 20.30h | Desde 10€
Teatro

2
MAR

7
MAR

Gira de Nena Daconte
Nena Daconte
Jofre | 21.00h | Desde 8€
Rock & (Fe)rrol

8
MAR

Betty Garcés
Sociedad Filarmónica Ferrolana 
Jofre | 20.30h | 15€ (socios 4€)
Clásica

13
MAR

9
MAR

10
MAR

Insubmisa
Antagonista teatro  
Jofre | 20.30h | 5€
Teatro

Ju Young & Martín Otero
Capela do Torrente | 21.00h | 3€ 
Os Xoves da Capela

15
MAR

21
MAR

Real Filharmonía de Galicia con
Jessica Cottis e Amy Dickson
Sociedad Filarmónica Ferrolana 
Auditorio | 20.30h | 15€ (socios 4€)
Clásica

Escándalo en Palacio 
Estudo Momento
Jofre | 20.30h | Desde 18€ 
Teatro

22
MAR

23
MAR

1
MAR

MES DA MULLER

PRESENTACIÓN DO LIBRO
MARTÍN SARMIENTO, O PRIMEIRO NATURALISTA

DO INVESTIGADOR E DIVULGADOR RAFAEL LÓPEZ LOUREIRO
ACOMPAÑAN AO AUTOR  

O NATURALISTA XAN RODRÍGUEZ SILVAR E O ESCRITOR ANTÓN CORTIZAS

MUSEO DE HISTORIA NATURAL DE FERROL
7 DE MARZO |19:00 HORAS

edicións embora

23sábado 20.30 H

EsCáNDaLo EN paLaCIo

Teatro
TEaTro JoFrE (FErroL) 22/24 €

A COMPAñÍA EsTuDO MOMEnTO PrEsEnTA 
esta versión dunha coMedia estilo “old 
hollYWWod” escrita por pedro ruíz.

Que pasaría se unha Primeira Dama puxese patas 
para arriba a todo un país? Iria Ares e Xoán C. Mejuto 
interpretan a Paola D’ Angio e Bernard Mathieu, 
unha Primeira Dama e o seu Presidente que terán que 
volver recuperar o amor do seu pobo, Escandalonia, 
tras ser pillados nuns lavabos nunha situación un 
tanto indecorosa.

24domingo 18.00 H

HIsTorIa DuNHa NENa 
NamoraDa Do mar

Infantil
Pazo Da CULTUra (NaróN) 9,5 €

dirixida ao pÚblico faMiliar, esta é unha 
obra para rir, cantar e chorar, na que hai 
MúsiCA En DirECTO E MOniCrEQuEs.

Historia dunha nena namorada do mar é unha peza 
de teatro chea de tenrura e comicidade. Esta historia 
fala dos soños, da vontade de ser e chegar a ser o que 
a nosa alma expresa, sobre todo para unha nena 
galega que nace e medra preto do mar, ela quere ser 
mariñeira. Fala de empoderamento persoal como 
muller nunha profesión de homes, de aprender por 
si mesma a nadar, a remar, a compartir o que ten, 
a namorarse coa xente do mar e a xerga do mar. O 
público divírtese a través das dramaturxias visuais e 
clownescas.  As mensaxes sobre o cambio climático, 
o coidado polo mar e sobre todo o sentimento de 
pertenza  e respecto a este elemento da natureza son 
o eido principal da peza. Hai música en directo e 
monicreques.

23sábado 20.00 H

VaLLE INCLáN
Teatro
Pazo Da CULTUra (NaróN) 14 €

pEDro CasaBLaNC aFoNDa No CaráCTEr 
INFINITo DE VaLLE-INCLáN a TraVés Da 
FaNTasIosa VIsIóN DE ramóN GómEz DE La 
sErNa, a quEN INTErprETa Na oBra.

O director Xavier Albertí propón un espectáculo 
dramático e musical (Mario Molina estará ao 
piano) no que compendia a visión de don Ramón 
María del Valle Inclán que deixou escrita Gómez 
de la Serna desde o seu exilio en Bos Aires anos 
despois do pasamento do dramaturgo.
En Don Ramón María del Valle-Inclán –que é o 
título completo da obra– prodúcese un dobre 
retrato, o do retratista e o do retratado. Viaxando 
cara á vida, obra e alma de Valle-Inclán podemos 
observar as súas ferramentas de análise, os seus 
instrumentos de disección, o seu canon estético. 
Así se produce o milagre da suma estilística e vital 
de dous creadores literarios imprescindibles para 
comprender boa parte da vangarda española do 
século XX. É un espectáculo que nos ten que facer 
intuír, entender, sintonizar, vibrar, sentir os ecos 
dunha época impresionante, dunha época onde a 
arte e a vida dábanse a man.

notaS da 
dIRECtoRa

Os pequenos amores non 
é exactamente un filme 
sobre a maternidade, 
quizá o sexa sobre o seu 
reverso, a “fillidade”, aínda 
que esta palabra nin sequera 
exista. Resulta cando menos 
curioso que non haxa no noso 
vocabulario forma algunha 
para nomear a condición de ser 
filla, esa que, probablemente, 
sexa a única que compartimos 
todos os seres humanos por 
imperativo e para sempre.
Con todo, a relación nai-filla ou, 
á inversa neste caso, a relación 
filla-nai, á que moitos chaman 
a do “primeiro amor”, non 
foi máis que o pano de fondo 
para tentar navegar pola 
biografía emocional dunha 
muller de máis de corenta 
anos e preguntarme sobre 
os modos posibles de soster 
a vida a unha determinada 
idade, cando os pais se fan 
maiores ou empezan a faltar, e 

os amores -os outros que foron 
chegando despois- non son 
garantía nin certeza de nada, 
por intensos que fosen, por 
definitivos que parecesen.
Cando os proxectos amorosos 
esvaecen ou non teñen como fin 
formar unha familia, a algunhas 
fillas sempre fillas -as fillas sen 
fillos- asústanos a idea de 
envellecer ou enfermar soas, 
sen ninguén que nos asista se 
nos lesionamos unha perna 
ou a casa arde en chamas. 
As nais que pasaron as 
noites en vela por nós non 
son eternas ou están xa cansas 
de ser as sempre dispoñibles á 
beira das nosas camas. Ter fillos 
tampouco é garantía de nada; 
non se lles trae ao mundo para 
conseguir o salvoconduto do 
amor e coidados incondicionais. 
Con todo, aí están, habitando 
as  casas dos outros con prantos 
e berros que logo -ou iso 
imaxinamos  as fillas sen fillos- 
serán brazos que levanten, 
mans que sosteñan ou marquen 
o número de urxencias.

Los pEquEÑos
amorEs

Celia Rico

Así que o retintín dun antigo 
cantar segue soando como un 
eco procedente do vello mundo: 
se non tes descendencia, 
quen vai coidar de ti cando 
sexas maior? Eu non o sei, 
e coa que está a caer agora 
mesmo, quen pode confiar 
en que un novo modelo de 
sociedade dos coidados, capaz 
de responder a esta pregunta 
sen xerarnos demasiadas 
ansiedades, sexa posible nun 
futuro non tan afastado.
Non sei se facer un filme é a 
mellor forma de curar o meu 
espanto a esa pregunta, pero 
polo menos é un respiro poder 
compartir os meus medos 
con quen se achegue a unha 
sala para vela. Quizá, alguén 
me conte logo que lle pasa o 
mesmo ou que xa non lle pasa. 
Supoño que esta é a única 
maneira que se me ocorre de 
afrontar con máis tenrura a 
incerteza do que está por vir.

Celia rico para o dossier de prensa 
de bTeam

FILmE Do mEs | 8 DE marzo

01 marzo
DUNE: ParTE II
Denis Villeneuve
2024 | eua | 166’ | inglés

Adéntrase na viaxe mítica de 
Paul Atreides nunha guerra 
de vinganza contra os que 
destruíron a súa familia. 
Terá que elixir entre o amor 
da suá vida e o destino do 
universo coñecido mentres 
loita por evitar un horrible 
futuro que só el pode prever. 
“Audaz e visualmente 
impresionante” Telegraph

ToTEm
Lila Avilés
2023 | MéxiCO | 95’ |español |+7

Sol, unha nena de sete anos, 
atópase na casa do seu avó 
axudando cos preparativos 
dunha festa sorpresa para 
o seu pai. A medida que 
avanza o día, un ambiente 
estraño e caótico apodérase 
lentamente da situación, 
fracturando os alicerces que 
manteñen unida á familia.
oscars 2024 (candidata por México 
a Mellor Filme internacional)
“Sabe transmitir a enerxía dun 
organismo cheo de vida (...) 
fragmentos de verdade que ás 
veces lembran ao cinema de 
Lucrecia Martel” La Razón

NoT a PrETTY PICTUrE
Martha Coolidge
1976| eua |86’|inglés

En 1962, aos 16 anos, a directora 
Martha Coolidge foi violada 
durante unha festa por un 
compañeiro de clase maior 
que ela. Doce anos máis 
tarde, a cineasta examina esta 
agresión sexual e recrea as 
circunstancias que a rodearon.
Filme pioneiro sobre a 
cultura do abuso e as 
súas consecuencias.
“Unha obra extraordinaria e 
vangardista. ” Film Comment

08 marzo
SToP maKING SENSE
Jonathan Demme
1984 | eua |84’| inglés | tp

Reestrea do mellor ‘concert 
film’ da historia. O oscarizado 
director Jonathan Demme 
filmou durante catro noites 
os concertos da banda 
composta por David Byrne, 
Tina Weymouth, Chris 
Frantz e Jerry Harrison: os 
Talking Heads, no Teatro 
Pantages de Hollywood 
Boulevard no Nadal de 1983.
“Demme sentou cátedra no 
mundo dos concertos filmados” 
El País

LoS PEQUEÑoS amorES
Celia Rico
2023| españa| 95’| español |+7

Teresa, de 42 anos, cambia 
os seus plans de vacacións 
para pasar o verán con Ani, a 
súa nai. Convivir día e noite 
despois de tantos anos non 
lle resulta fácil a ningunha 
das dúas. Porén, a obrigada 
convivencia traerá tamén 
momentos reveladores.
Málaga 2024 (candidata a Mellor 
Filme).

dUPLEX dúo
PaSE úNICo
xov 7 áS 20:00 h
vIaJE aL CUarTo DE 
UNa maDrE
Celia Rico
2018| españa| 90’| español | tp

Leonor quere marchar de 
casa, pero non se atreve a 
dicirllo á súa nai. Nai e filla 
terán que afrontar esa nova 
etapa da vida na que o seu 
mundo en común cambalea.
ssiff 2018 (premio da xuventude)
“Rotundas interpretacións 
de dúas actrices 
marabillosas [Lola Dueñas e 
Anna Castillo]” El País

15 marzo
raDICaL
Christopher Zalla
2023 | MéxiCO | 127’ | español

Basada nunha historial real, 
conta a historia dun mestre 
dunha cidade fronteiriza 
mexicana chea de abandono, 
corrupción e violencia, que proba 
un novo método radical para 
desbloquear a curiosidade e o 
potencial dos seus alumnos, e 
pode que incluso a súa brillantez.
Málaga 2024 (candidata a Mellor filme)
“A forza do relato reside na 
sensibilidade de Derbez e os 
conmvedores momentos que pasa 
con cada alumno ” Screen Rant

hoW To havE SEx
Molly Manning Walker
2023 | reino unido | 91’ | inglés | +16

Tres adolescentes británicas 
vanse de vacacións, beben, 
saen de festa e ligan no que 
debería ser o mellor verán das 
súas vidas. Mentres bailan 
polas solleiras rúas de Malia, 
enfróntanse ás complexidades 
do sexo, o consentimento 
e o autodescubrimento. 
cannes 2023 (un certain regard)
“Un impactante primeiro 
filme (...) trío protagonista 
marabilloso” The Hollywood 
Reporter
MArTEs 12: Coloquio streaming con 
Molly Manning Walker e elena Martín.

22 marzo
CLUB zEro
Jessica Hausner
2023 | austria | 103’ | inglés

A profesora Novak imparte 
clase sobre “alimentación 
consciente” nun internado, 
onde ensina que “comer 
menos é máis saudable’’, unha 
práctica coa que vai gañando 
a confianza dos seus alumnos 
até que saltan as alarmas entre 
o profesorado e as familias. 
Cannes 2023 (Sección Oficial)
“Un dos filmes do ano pola 
súa intelixente, complexa 
e desacougante mirada 
a un mundo doméstico 
disfuncional. Tensa, divertida e 
profundamente triste.” El País
oS NENoS DE WINToN
James Hawes
2023 | reino unido | 110’ | inglés

Nicholas Winton (Anthony 
Hopkins) axudou a rescatar 
a centos de nenos xudeus 
dos nazis nas vésperas da 
Segunda Guerra Mundial, 
coa axuda da su nai (Helena 
Bonham Carter). Un acto de 
compaixón que ficou case 
esquecido durante 50 anos.
“Conmovedor filme biográfico 
do humanitario británico Sir 
Nicholas Winton” Variety

27 marzo
ThE BEaST (a BESTa)
Bertrand Bonello
2023 | francia | 146’ | francés

Nun futuro próximo no que 
reina a intelixencia artificial 
(IA), as emocións humanas 
convertéronse nunha ameaza. 
Para librarse delas, Gabrielle 
debe purificar o seu ADN 
regresando ás súas vidas 
pasadas. Alí reencóntrase con 
Louis, o seu grande amor. Pero 
o medo invádea e sente que 
se aveciña unha catástrofe.
Venecia 2023 (Sección Oficial)
“Provocadora peza de ciencia 
ficción. Exame surrealista 
pero convincente das relacións 
humanas.” Deadline

tempada Ópera
mÉr 26 áS 20:15  (diRECTo)

Dom 31 áS 16:15 (REPoSiCión)

maDama BUTTErFLY
kevin John edusei | 195’ | italiano

desde a roYal opera house de londres

Giacomo Puccini
A geisha Cio-Cio-San 
casa co oficial Pinkerton, 
convencida de que se trata 
dunha auténtica unión 
para toda a vida pola que 
renunciará a súa relixión 
e a súa comunidade.

Off DUPLEX
PAsE úniCO

mar 5 áS 20:00
a BESTa Na xUNGLa
Patric Chiha
2023 | francia | 103’ | francés | +12

Adaptación libre da novela 
de Henry James, a historia 
transcorre durante 25 anos 
(de 1979 a 2004) nun enorme 
club nocturno, onde un 
home e unha muller esperan 
un evento descoñecido.
“Unha ambición inmensa, 
estraña e emocionante” 
Cineuropa
PAsE úniCO

mar 26 áS 20:00
La SINGLa
Paloma Zapata
2023 | españa | 95’ | español |tp

Cando Antonia Singla 
subía ao escenario, facíao 
sen oír a música. Nacida 
xorda no seo dunha 
familia romaní, La Singla 
acadou fama internacional 
aos 17 anos coas súas 
actuacións apaixonadas.
Docs barcelona (Premio do Público)
“Unha historia única 
contada coma un thriller. Xa 
temos o noso  ‘Searching for 
Sugarman’” La Vanguardia

Máis información en duplexcinema.com
Travesía Moreno 3, Ferrol
info@duplexcinema.com | 981 35 60 65

DUPLEX PREsEntA

mar 12 áS 20:00
Preestrea con presentación 
e coloquio en streaming 
de How to Have Sex, coa 
directora Molly Manning 
Walker e Elena Martín.

Petís dUPLEX
Cinema para toda a familia, os domingos ás 12:00
EN CoLaBoraCIóN Coa CoNCELLarÍa DE CuLTura DE FErroL. CICLo GraTuÍTo

Dom 3 E Dom 17 
o CIrCo
Charles Chaplin
1928 | eua | 72’ | sen diálogos | tp

Último filme mudo de 
Chaplin. O vagabundo Charlot 
viaxa cun circo ambulante 
e namora dunha muller 
xinete que está namorada 
do musculoso trapecista. 
Mentres tanto, sucédenlle 
mil e unha peripecias.
“Non hai nin un momento 
aburrido de principio a fin” 
Empire

Dom 10 E Dom 24
TrES LaDrÓNS E UN LEÓN
Rasmus A. sivertsen
2023 | noruega| 71’ | español | +6

Os ladróns Casper, Jasper 
e Jonathan, son atrapados 
e encerrados en prisión. 
Cando se declara un incendio 
na torre de Cardamomo, os 
ladróns teñen a oportunidade 
de cambiar as súas vidas.
Baseado  nun clásico libro 
infantíl noruegués.
Mi primer festival 2023 (premio do 
Público)

Co financiamento de: Facemos parte de:



22 | marzo 2024

praceres solitarios por Nicolás Vidal

ENsaIo

GaLICIa, DIsTrITo 
INDusTrIaL
(CoNVErsas CoN DaNIEL HErmosILLa)

aNTóN BaamoNDE |EDITorIaL GaLaXIa | 184 PáX..

aFEITos a VEr Nos mEDIos DE ComuNICaCIóN, ou 
EN oCasIóNs DIaNTE Nosa, a CrIsE quE aFECTa 
ao sECTor INDusTrIaL EN GaLICIa, sorprENDE 
uN LIBro Como EsTE quE oLLa ao FuTuro CoN 
opTImIsmo ou CoN BasTaNTE EspEraNza DE FaCEr 
BEN as Cousas. 

O filósofo e pensador Antón Baamonde leva tempo 
analizando e escribindo acerca das capacidades 
produtivas do país. Na conversa que é a cerna do 
presente volume establece un diálogo con Daniel 
Hermosilla, responsable do grupo construtor Rodiñas 
Pretensados. Ao longo da interesante conversa queda 
claro que é necesaria unha política industrial nun 
país no que semella que os seus responsables teñen 
máis interese en potenciar o turismo que a creación de 
obxectos. Porén, unha das cousas que máis sorprende 
do volume son as boas cifras que as empresas que si 
funcionan aportan. Deste xeito os dous interlocutores 
salientan a posición de saída de apostar de novo polo 
sector secundario cunha industria interesante e 
variada. Centos de empresas e empresarios son citadas 
e incluso o libro inclúe unha importante nómina 
comarcal de fábricas na que se inclúe, por suposto, 
a Ferrolterra e os seus nomes punteiros. Un traballo 
en positivo acerca dun sector que podería facer de 
Galicia, como titulou o propio Baamonde no seu 
anterior libro, unha nova Olanda.

INFaNTIL

pEDro o pILoTo DE GaIVoTas

maNUEL DarrIBa / aIDa aLoNSo | BELaGUa ED. | 24 PáX. | 14 €

Pedro é un neno con discapacidade a quen todos 
os días unha gaivota vén buscar para ver o mundo 
desde os seus asombrados ollos ata que, cansadiño 
de tanto voar, acaba por pechalos. Un libro tenro 
imaxinado para chamar a atención sobre os 
pequenos con enfermidades raras e necesidades 
especiais. O texto é obra de poeta e novelista 
Manuel Darriba sobre a realidade do seu propio 
fillo mentres que as deliciosas ilustracións foron 
creadas pola artista viguesa Aida Alonso uníndose 
ambos nun resultado creativo digno dos maiores 
parabéns.

INVEsTIGaCIóN

VIaJEs a TIErras INImaGINaBLEs

DaSha KIPEr | LIBroS DEL aSTEroIDE | 312 PáX. | 21,95 €

Na liña dun Oliver Sacks, a psicóloga 
norteamericana Dasha Kiper fai un retrato preciso, 
certero e dunha humanidade desarmante acerca 
das persoas que padecen alzheimer. Pero non 
só iso, Kieper pon tamén o foco nas persoas que 
coidan dos enfermos nunha serie de historias que 
se recollen no libro e que resultan emocionantes 
aínda que non sexan da nosa familia. Unha 
reflexión que mestura psicoloxía, filosofía e 
neurociencia sobre a enfermidade mental e as 
súas múltiples derivacións que remata en moito 
sufrimento pero tamén no heroísmo do cotián. 

DELICIas soNoras

praceres solitarios

LEE HazLEWooD CoWBoY 
in sWeDen (DelUXe)
En 1970 o grande compositor 
e cantante Lee Hazlewood 
abandona os Estados Unidos 
e ao clan Sinatra e se asenta en 
Suecia onde establece unha vizosa 
asociación creativa co director de 
cine Torbjörn Axelman. Alí filman 
varias películas e crean discos 
absorbentes e hipnóticos como 
o primeiro, Cowboy in Sweden, 
probablemente o mellor de todos. 
Este ve agora unha estupenda 
reedición con 26 cortes, moitos 
instrumentais non editadas antes. 
O disco é Hazlewood en estado 
puro, creando un son insólito. 
Falamos dunhas cancións que 
mesturan pop barroco, country 
e psicodelia. A mestura de 
estruturas de temas country, o 
barítono fondo de Hazlewood, as 
doces voces de Nina Lizell e Suzi 
Jane Hokom, guitarras acústicas, 
cordas, clavecíns e frautas, pianos 
estraños semella por momentos 
música de vangarda disfrazada 
de popular. De feito non sería 
absurdo pensar no arrecendo dun 
Morricone de paisaxes abertas, 
con eses arranxos inesperados. 
Cunhas cancións soberbias, 
Cowboy in Sweden trata, en 
definitiva, do son e do estado de 
ánimo que as súas espléndidas 
cancións evocan. Un clásico.      

DoCumENTaL: little 
riCHarD: i aM 
eVerYtHinG
Poucas figuras da música popular 
da segunda metade do século XX 
provocan a fascinación do grande 
Little Richard. Un artista abonado 
aos excesos do rock ’n roll pero 
pioneiro de causas popularizadas 
nestes tempos nosos. Negro e 
homosexual, e mortificantemente 
relixioso, Richard Penniman 
esquivou esas “incomodidades” 
para os Estados Unidos dos anos 
50 cunha enxurrada de talento 
descomunal e unha potencia 
inigualable detrás do seu esgotado 
piano e o seu excitante berro. 
Temas como “Tutti Frutti”, “Long 
Tall Sally”, “Lucille”, “Good Golly 
Miss Molly” e tantas outras son 
alicerces do rock clásico que influíu 
a todos, absolutamente a todos os 
artistas posteriores. O documental 
que vén de dirixir Lisa Cortés 
e que pode verse en Movistar 
Plus analiza as inseguridades e 
contradicións do mito da man de 
numerosísimas testemuñas de 
primeiro nivel (Beatles, Stones, 
Bowie, etc) que non agochan 
a admiración polo músico e 
certifican o seu papel de pioneiro 
sen o que non se entendería nin 
James Brown ou Jimmi Hendrix. 
Hora e media de entretemento e 
pasmo sen cancelas. 

aBraHam CupEIro 
mYTHos
O músico, investigador e 
multiinstrumentista de Sarria 
Abraham Cupeiro vén de 
publicar o seu terceiro traballo 
discográfico. Baixo o título de 
Mythos concéntranse oito obras 
sinfónicas que recrean con épica e 
grandiosidade a eito o que o título 
anuncia: un repaso por outros 
tantos mitos de diferentes culturas 
históricas de Grecia ou Roma ata 
a India e o mundo celta. Pezas 
como “Requiem por Marsias”, 
“Plegaria a Minerva”, “Viaje a Tir 
na Nog” ou “Simurg y la pluma 
de oro” poderían ser a banda 
sonora dunha superprodución 
de aventuras históricas. Gravou 
o traballo nos “míticos” estudios 
londinenses de Abbey Road e 
canda a el tocou nada menos que 
a Royal Philarmonic. O certo 
é que o músico sarriano está a 
presentar por Galicia o traballo 
acompañado pola Orquesta 
Gaos. De feito debutou en Ferrol 
o mes pasado nun espectáculo 
cheo de intensidade e evocación. 
Axudado por un fiel equipo de 
colaboradores (Dimas Ruiz, 
Adrián Saavedra, etc.), recupera 
o arrecendo musical do pasado 
co uso de instrumentos como o 
Karnyx celta ou a corna medieval. 
Toda unha experiencia sonora.   

Pintura

TErra 24

ATA o 29/03/24
aTENEo FErroLáN

DE LUNS A VENRES: DE 17.00 A 21.00 hoRAS.

Sergey Son, Ángel Picos e Diego (JPeak) emocionan 
ao público cos seus traballos sobre lendas, xente ou 
paisaxes da Nosa Terra.

Fotografía

CompromETIDo Coa 
rEaLIDaDE

ATA o 06/04/2022
C.C. TorrENTE BaLLEsTEr (FErroL)

DE  mARtES A SábADo: DE 11.00 A 14.00 hoRAS E DE 17.00 A 21.00 hoRAS

SábADoS E DomiNgoS: DE 11.00 A 14.00 h. LUNS pEChADo

O fotógrafo de prensa Bernardo Pérez Tovar, cunha 
traxectoria profesional de case 50 anos no diario El 
País expón máis de duascentas fotografías que foron 
seleccionadas minuciosamente de entre centos de 
miles de instantáneas  súas. Unha homenaxe en vida 
á súa dedicación por mostrar unha realidade o máis 
honesta posible en cada un dos disparos de cámara.  
Guerras como a do Líbano, a primeira do Golfo, a 
da antiga Iugoslavia… atentados terroristas de ETA, 
campañas electorais; en deportes, o rally París-Dakar 
ou os Xogos Olímpicos de Sídney; o movemento do 
15-M acampado na Porta do Sol, en 2011; ata chegar 
a esa mesma praza deserta polo confinamento da 
pandemia de covid, en 2020. Como afirmou no seu 
propio periódico: “Os fotógrafos creamos pasado”.

Cerámica

auGa, TErra, aIrE E LumE

ATA 0 30/04/24
Casa Da CuLTura (FENE)

DE  LUNS A VENRES: DE 10.00 A 13.00 hoRAS E DE 16.00 A 21.00 hoRAS

SábADoS: DE 10.00 A 13.00 h. DomiNgoS pEChADo

A cerámica aprendida de maneira tradicional traída 
ao noso tempo. A escola de cerámica de Fene, da 
man de Carme Romero, creouse no ano 2013. O 
método de ensino da figura é singular, pois nace 
dende o oco: “barro que rodea o aire e que có golpeo 
traballa a forma e o volume”. A decoración das pezas 
é artesanal. 

Fotografía

VIra VIDas

ATA o 29/03/24
aTENEo FErroLáN

DE LUNS A VENRES: DE 17.00 A 21.00 hoRAS.

O colectivo fotográfico Ollo de Vidro pretende con 
esta mostra facer un aportación crítica á  reflexión 
sobre a implantación masiva de xeradores eólicos no 
noso país.

Fotografía

CaNIDo 8424

ATA o 31/03/24
Espazo DE INTErVENCIóN CuLTuraL mENINas DE CaNIDo

DE LUNS A VENRES: DE 10:30 A 13.00 hoRAS E DE 16:00 A 20:00 hoRAS. 
SábADoS: DE 10:30 A 13.00 hoRAS.

O periodista Carlos Agulló “revisita” o seu barrio de 
infancia corenta anos despois de fotografialo para o 
traballo “Desarrollo urbano y crisis social en Ferrol” 
de Enrique Clemente Cubillas, publicado en 1984.

marzo
01venres

TEaTro
20.30 h teatro Jofre. Ferrol. 

orLaNDo

TEaTro
20.30 h pazo da Cultura. 
Narón. 

poNCIa

múSICa
00.00 h Sala La Room. Ferrol.

FLYING mosquITos 
BroTHErs

02sábado
TEaTro
20.00 h pazo da Cultura. 
Narón. 

DEaDpaN karaokE

múSICa
20.30 h teatro Jofre. Ferrol. 

THE CLams

múSICa
00.00 h Sala La Room. Ferrol. 
VIrGINIa rED

03domingo
INFaNTIL: PETíS DúPLEx
12.00 h Cines Dúplex. Ferrol. 
EL CIrCo, DE CHarLEs 
CHapLIN

FamILIar
18.00 h Café teatro. Narón. 
FrIDa

07xoves
múSICa
21.00 h Centro Cultural torrente 
ballester. Ferrol. 
GLorIa paVÍa

08venres
TEaTro
20.30 h pazo da Cultura. 
Narón. 
marCHo, quE TEÑo quE 
marCHar

múSICa
21.00 h teatro Jofre. Ferrol. 
NENa DaCoNTE

09sábado
TEaTro
20.00 h pazo da Cultura. 
Narón. 

LuNáTIka

DaNza
20.30 h teatro Jofre. Ferrol. 

DoNas

10domingo
INFaNTIL: PETíS DúPLEx
12.00 h Cines Dúplex. Ferrol. 

TrEs LaDroNEs Y uN 
LEóN, DE rasmus a. 
sIVErTsEN

INFaNTIL
12.30 h teatro Jofre. Ferrol. 

puLGarCITa

INFaNTIL
18.00 h Café teatro. Narón. 

o arquIVo Do CHIBo

13mércores
múSICa
20.30 h teatro Jofre. Ferrol. 

BETTY GarCés

14xoves
CoNTaNDo CIENCIa
19.30 h Casa da Cultura. Fene. 

INNoVaCIóN para 
VENCEr a rEsIsTENCIa 
aNTImICroBIaNa, por 
marÍa mar Tomás

15venres
CoNFErENCIa
12.00 h Casa da Cultura. Fene.. 

mITos Vs rEaLIDaDE, 
soBrE uNHa 
aLImENTaCIóN 
sauDaBLE

TEaTro
20.30 h teatro Jofre. Ferrol.

INsuBmIsa

Nº 189
ANo XVII

TEaTro
20.30 h pazo da Culltura. 
Narón. 
mIss DoCET

16sábado
TEaTro
20.00 h pazo da Cultura. 
Narón. 
Yo soY FEDra

múSICa
23.45 h Sala La Room. Ferrol. 

sr. x

17domingo
INFaNTIL: PETíS DúPLEx
12.00 h Cines Dúplex. Ferrol. 

EL CIrCo, DE CHarLEs 
CHapLIN

INFaNTIL
18.00 h Café teatro. Narón. 

maruxIÑa

18luns
múSICa
20.00 h barrio da magdalena. 
Ferrol. 

FIEsTa DE Las pEpITas

21xoves
múSICa
21.00 h Centro Cultural torrente 
ballester. Ferrol. 

Ju YouNG & marTÍN 
oTEro

22venres
TEaTro
20.30 h pazo da Cultura. 
Narón. 

o ÚNICo quE 
VErDaDEIramENTE 
quIxEN ToDa a VIDa é 
sEr DELGaDa

múSICa
21.00 h Auditorio. Ferrol. 

rEaL FILHarmoNÍa DE 
GaLICIa

23sábado
TEaTro
20.00 h pazo da Cultura. 
Narón. 

DoN ramóN marÍa DEL 
VaLLE-INCLáN

TEaTro
20.30 h teatro Jofre. Ferrol. 

EsCáNDaLo EN paLaCIo

24domingo
INFaNTIL: PETíS DúPLEx
12.00 h Cines Dúplex. Ferrol. 

TrEs LaDroNEs Y uN 
LEóN, DE rasmus a. 
sIVErTsEN

INFaNTIL
18.00 h pazo da Cultura. Narón. 

HIsTorIa DuNHa NENa 
NamoraDa Do mar

27mércores
múSICa
20.30 h teatro de beneficencia. 
ortigueira. 

mÚsICa Y sILENCIos

31domingo
INFaNTIL: PETíS DúPLEx
12.00 h Cines Dúplex. Ferrol. 

LuCEs DE La CIuDaD, DE 
CHarLEs CHapLIN

